
Paskam 
Ek gorib bhurgo jevnna khatir hanga-thoim bhonvtalo. To 

eka ghora koddem pavlo. Tannem darar marlem. Itleant 
ek sunnem bhailean thaun bhonkit tache votten ailem ani 
thamblem.  To bhiyelo. 

“Are baba, tinch 
upaxim asat.  Tuka koslem 
jevonn ditolim?” Sunnean 
bhurgeak mhunnlem. 

“Kitem zalam tor 
tankam?” Bhurgean 
vicharlem.

“Tancho zoddkar kaim 
dis adim bhair poddlo.  Ek 
zanntti ghor samballpacho 
yotn korta.  Hanv tanchem sunnem, mhakach tin dis zale nis 
pasun dilonam.” Sunnean sanglem.

“Oxem!” Bhurgean mhunnlem ani porot darar marlem. 
Konnem tori bhitorlean ‘kitem zai?’  mhonn prosn kelo.

“Mhojea pottak bhuk laglia.” Bhurgean mhunnlem. 
Bhitor ravon sunnean sangloli kanni aikonk mell’lli. Tea 
korunnayen bhorlolea avazan bhurgo halon gelo. To sunnea 
fuddeant ailo. Bhurgean kitem tori yeujilem ani sunneak 
apnna borabor gheun bhair sorlo.

Thoddea vellan te rosteachea nakeacher pavle.  Thoim 
ek ostori sunneank jevonn ditali.  Bhurgean sunneak tiche 
votten dhaddlem ani soukas apunnui tiche fuddeant gelo.

“Madam, tumi hanga sunneak jevonn ditat. Punn upaxi 
asta taka konn jevonn ditolo?” Bhurgean vicharlem.  Ti taka 
polletuch urli.  Kaim khinn tichea tonddak utranch ailim 
nant.

“Tea ghorant ek zanntti ostori upaxi morta.  Tika adhar 
korunk zait?” Bhurgean vicharlem. Ti ostori tache borabor 
geli ani ghora koddem pavtokoch thoddem jevonn tinnem 
ghorantlie ostoriek dilem ani bhurgeakui thoddem dilem. 

“Happy Easter.” Tinnem mhunnlem.  Bhurgeanui tika 
hanson “Khuxalbhorit Paskam”  mhunnlem.

Dekh: Dev mon’xachi porika gheta, mon’xan Devachi 
gheunk zainam.

 Bainchem tondd bandunk zait, nhoinchem nhoi.
 You can cut all the flowers but you cannot keep spring 

from coming.
 To vatt zanna karonn To svota vatt asa.
 He knows the way because He is the way.
 Tum jem kitem korta tem mogan zaum-di.
 Let everything you do be done in love.
 Zhoim fulam fultat thoinch ast asta.
 Where flowers bloom, so does hope.
 Paskam mhollear otmeachie dhadoskayechi poili 

khunna.
 Easter is the soul’s first taste of spring.
 Vrutu gonnik fulam fulonk yetat.
 Blossom by blossom the spring begins. 
 Ek ful fulon yeun svota poripurnn zata.
 A flower blossoms for its own joy.

– Tarkeshwar Naik 

Svobhimani Haves

Paskam Amchea Jivitant
Paskam mhollear kitem?  Paskam mhollear uzvadd.  

Ho uzvadd fokot Kristi lokak lagonam, sonvsarantlea 
sogllea lokak lagta.  Dekhun Paskam hi uzvaddachi 
porob sonvsarbhor monoitat taka orth yeta.  Ho 
uzvadd koslo?  Vaittacher zoit vhelolo uzvadd.  Dor 
eka dhormant hi somarombhnni asa, nanvam ghoddye 
vegllim asot, punn vaittacher mat korun melloilolie 
khuxalkayechi porob sogllech monoitat. Tednam koslim-
koslim vaittam amche mukhar asat?  Konn-konn vaitt 
monis amche mukhar asat? Podd’ddea fattlean ravon 
konn dusreak vaitt kornnio korunk provrut’t korta?  
Vaitt jivit jiyepachim karnnam kitem?  Konn amkam hea 
vaittant dhukolta? Kiteak pasot ami vaittant poddttat?  
Hea sogllea prosnanchio zapo hie uzvaddachie porbent 
mellttat.

Hea sonvsaracho rochnnar Dev.  To patki nhoi, vaitt nhoi 
punn povitr ani dan’xur.  Tannem mon’xak rochtananch 
tache koddem sogllem voikuntth dilolem punn taka 
vaittachi goddi lagli ani apunn zaun voikuntthantlean 
bhair sorchem poddlem.  Amchea sodchea jivitant hench 
ghoddtta nhoi?  Ek sorop amchea darant ubo ravta ani 
amkam tallnnient ghalta.  Ek devchar yeta ani khandar 
hat ghalun vaitt kornnio korunk bhuloita. Amcho svarth 
ani ohonkar amkam tanche dixen vhorta.  Ami bolli 
poddttat.  Dekhun ho Devacho uzvadd souka-souka 
amche pasun pois zata.  Mhonn Devacho ovtar hea 
sonvsarant yeta ani novo uzvadd dita. Aiz hea paskancho 
uzvadd ami gheum-ia.  Jezuchem punorjivontponn 
somorombhtanam lhanam-dublleancho ugddas korum-
ia. Tanchea paim-iamni ami cholum-ia ani paskanchea 
uzvaddachi divtti somestank ditanam, Jezuchea mogacho 
sondex vanttum-ia.  Somestank Pankanchim porbim! 

– Vincy Quadros & Pri. Myron Jeson Barreto

Jednam fotting bovall martatJednam fotting bovall martat
Tednam iman’dar ogi ravtatTednam iman’dar ogi ravtat
Tem polleun fotting khuxal zatatTem polleun fotting khuxal zatat
Tankam dista iman’darak haroiloTankam dista iman’darak haroilo
Punn tankam kitem khoborPunn tankam kitem khobor
Iman’daran cheoritr vanchoilemIman’daran cheoritr vanchoilem
Punorjivont Jezun sonvsarak Punorjivont Jezun sonvsarak 
Hench kornniamni dakhoun dilemHench kornniamni dakhoun dilem

PASKANCHI POROB AMCHEA KRITI PASKANCHI POROB AMCHEA KRITI 
JIVITACHI BUNIADJIVITACHI BUNIAD

PASKANCHI 
XANTI

Pap Saib Francisacho hea 
Paskancho Sondex ami 

koso gheum-ia tacher dor 
eka Kristanvan niyall korchi 
goroz.  Pap Saib mhunntta, 

“Pasqua  hem Paskanchie porbek Italian bhaxentlem 
utor. Tacho orth ‘bolanddnni’ oso zata. Sonvsarik 
Deva thaun Kristanv Deva koddem, ami amche bhitor  
gheun fuddem vetat tie axe thaun amchi soddvonn 
korpi devdanam, forsan haddlolie xant’tayechie 
opekxe thaun Jezuchie xantichi khori govai divpachie 
lagnnuke meren vochop ho ek axirvadit prosong. 
Dekhun ami amkanch somorpit korum-ia tea khursar 
khillailolea Jezu mukhar, Zo zaun asa xantichi zhor 
ani magum-ia xanti amchea kallzant toxench hea 
sonvsarant.”

Jezu Amcho Soddvonndar
Gorvanchea gottheant Jezu zolmolo
Vidhvanamni Raza mhonn vollkholo
Hie khobren Herod uchamboll zalo
Jezuk nopoit korunk to komi poddlo
Jezu zannvai-kurpen vaddot gelo
Bara vorsancher Devmondiran sanddlo
Thoim Devachem asnnem bhogunk pavlo
Tachi zannvai polleun lok legit ojaplo 
Tis vorsanchie piraier xisank vinchle 
Apli ani Bapachi vollokh tankam dili
Meloleank jivit, piddestank bholaiki dili
Tiech porjen khursachi xikxa favo keli
Khursar thaun vaittkarank bhogxile
Patok roddttolea chorak sorg bhasailo
Tin voram khusar humkollun prann dilo
Ama papiank soddvonndar To zalo
Tisrea disa meloleantlo punorjivont zalo
Magdalachea Maria-ak poilo dixtti poddlo
Daram bond korun aslolea 
xisank bhettlo 
Tomasak sotmandunk matso vell 
laglo

– Dr Alvarinho J. Luis

Kursachem Zoit 
Moniskullak patkachi suttka diunk
Choddlo-i Tum dongor Kalvaracho
Bhogle Tunvem koxtt  vollvolle
Gheun khandar khuris patkancho
Kudd Tuji pinzli choddtta-poddttanam 
Ani Khursa polongar khillaunk dili
Mogak lagun mon'xakullachea 
Bhogtanam tras-vollvolle avoi asli 
Mon’xacho mog korunk ruzu
Dile hat paim khursar vistarunk

Maglem sorga  Bapa lagim 
Bhogsunk tea darunn mon’xank
Fonddant nikhipilo Tum melo
Mon'xa nodrek somplo sasnnak 
Xekim mornnantlo jivont zalo
Khursachea zoitan sotak govai zalo

– Dr Anselmo Subash Fernandes 

Soddvonndar Zalo
Povitr Otmea vorvim zolmolo
Devput yeta sonvsarant bovall poddlo
Patxa monant vhodd dubhav riglo
Apnna poros anik konn vhoddlo?
Zolmank ailo sonvsar porzoll'llo
Avoin Taka koxttamni vaddoilo
Devacho mog kallzant rigoilo

Onbhavarthiank Dev-mog xikoilo
Raza patxa challvon poddlo
Konn ho apnnak Devput mhunntta?
Taka dhorunk hukum’ kaddlo
Konnak bhiyelo nam Devan dhaddlolo
Bandun taka chabkamni marlo
Polleun putak avoicho jiv roddlo
Matheak kantteancho mukutt ghalun
Taka Kalvar dongrar bhonvddailo
Guneanv nastanam guneanvkari kelo
Khandar Tachea khuris dilo
Vollvollon khursar prann soddlo
Punorjivont zaun Soddvonndar zalo.

– Mariano Lucas Diniz

Jivont Zalo
Jinnentlean Fulam, koxttantlean Kannte
Hanso Sukacho, koxttanchem Roddnnem
Matiechem bhangar, jivitachem bhanddar
Koxtt-dukh kanttea mukutt
Sonsun jivont zalo Soddvondar amcho

Yeyat ani polleyat kitlo movall-godd
Chakun gheyat ani ballgun polleyat
Jivitacho Suria, jinnecho Doria
Aiz punorjivont zalo amcho Tarok
Vatt Sot Jivit Tum Mogall Bapui Tum
Aiz Ponnorjivont zalo Tum

Pekhovnni dita patkam amchim bogxita
Mogan vengoita itlo bollvont bapui
Amkam kednanch soddcho nam
Vatt chuklo tednam porot margar haddlo
Foler novea jivitacho, novi dixea
Mornnacher zoit vhoron kallokh 
poisaun 
Somi Mhozo jivont zalo

– Milagres Carneiro

Paskanchi rat zaun asa vhoddantli vhodd 
ani mhotvachi zagronnechi rat. Jezucho 
punorzolm mhollear kristanvanchea 

bhavarthacho konnxea fator.  Kiteak Jezun 
mornnacher zoit vhelem ani kristi bhavarthachi 
buniad sthapon keli. Hoch gutt ami dor disa Misa-
bhettent porgott’ttat. Aiz ho dis, khuxalkayecho, 
sontosacho, visvasacho ani bhorvanxeacho. 
Khuxal zaum-ia ani Jezu kiteak punorjivont zalo 
tacher il’lo niyall korum-ia.

Korezmacho kall suru zale uprant ami Jezuchea 
koxttancher niyall suru kelo.  Fattlea Aitara povitr 
satolleak survat dili jednam Jezu vhodda dobajean 
konnuch bosonk naslolea gaddhvachea xingrucher 
boson Jerzaleant bhitor sorlo. Tannem thoim 
yeunk zai aslem hem xastrant boroilolem aslem, 
tem Tannem purnntayek vhelem. Nimannea 
Brestarak Tannem tin ghoddnnio korun dakhoilio, 
Misachi bhett, pritimogachi adnea ani yadniki 
munniarponn. ‘Hem Mhojea ugddasak korat.’ 
Don hozar vorsam adim Jezun ucharlolim utram 
aizver adnechea rupan amkam Tachi yad korun 
ditat. Tachem tem nimannem jevonn ani xisanchem 
paim dhuvun peleachi seva korpachi adnea mull rupan 
amchi dixa zaun asa. Tea jevnna uprant Judas apnnak 
dhorun ditolo mhonn zanna astanam-i To tacho sangat 
soddinam.  Getsemani molleant Judas taka lavun dita. Te 
adim magnnem kortanam Jezu mhunntta, “Ab’ba! Bapa 
mhojea, Tujean kitem-i korunk zata.  Hem patr Mhoje 
thaun pois kadd.  Toripunn mhaka zai oxem nhoi, Tuka 
zai toxem zaum-di.” Bapachi khuxi tich Apli khuxi mhonn 
mandun ghevpi Jezu khuris gheun Kalvari dongor choddtta ani 
teach khursacher aplo prann soddtta. Tedo vell pasun khuris 
mhollear lojechi khunna asli, ti To kaddun uddoita ani khursak 
mhoima haddtta. To tisrea disa meloleantlo jivont zata.  Hich 
ti paskanchi rat, zoitachi rat ani somorombhnniechi rat. Jezu 
hea sonvsarant yeunche adim Judev lok tambddea doriantlean 
pasar zaun Egyptacho raza Pharaochea hatantlean mell’lloli suttka 
monoitale ani atam Jezuche bhavarthi Jezucho punorjivontponn 
monoitat. 

Hea paskancho sondex – Jezun morche adim aplea xisanche paim 
dhuun dusreanchi seva korunk xikoilem.  Ami-i oxench korum-
ia. Aiz paskanchie somorombhnnient khavpa-jevpacho utsov 
kortanam dusreancho husko dhorum-ia.  Amche bhountonnim 

kitlo lok upaxim asat vo koxttovtat, tankam adhar 
korum-ia. Svarth ani ohonkara vinnem Jezu jiyelo, 
ami-i toxech jiyepacho yotn korum-ia.

– Vincy Quadros

Povitr Sobha Jezuchem punorjivontponn 
ani suttka eke zagronne vorvim 
somorombhta. Paskanchi rat sogllea 

heram ratim von vhorti ani hie ratichi 
zagronn sogllea heram zagronnanchi 

avoi. Amchea bhavarthachem mukhel 
sot ani buniad zaun asa Jezuchem 
punorjivontponn. Kristi dhorm 
Jezuchea paskanchea guttacher, 

mhonnge Jezuchem jivit, tachem koxtt, 
moronn ani punorjivontponn, hacher 
dhorlolo asa. Amcho Dev mornnantlo 
punorjivont zalo ani patka vorvim sokla 
poddlolea moniskullak novea jivitacho ani 

bhorvanxeacho uzvadd zalo.
Amkam jivit diunk, amkam sonvsarachem 

boreponn dakhounk Jezu khursar melo. Tea khinnam 
bhitor Jezun apnnak vattaum-ietalo. Punn aplo nirnnoi 
Jezu bodlinam, bogor amchea moga pasot koxttak 
veng marta ani morta. Moron thoinch ravonam bogor 
amkam soglleank aplea Bapachea ghorant vhoronk ani 
sasnnik jivit diunk punorjivont zata.

“Bai tum kiteak roddta? Konnak sodta tum?” 
Maria Magdalen azun Jezuchem dukh gheun 
roddttali. Ghoddye tinnem Jezu jivont zatolo 
mhonn sotmandunk naslem. Sogllem sompadlem 
mhonn ti bhiyeloli.  Punn punorjivont Jezuk polleun 
ticho bhorvanso vaddtta ani khuxalkayen Jezuk 
porgott’tta. Prachit kall somplo, bhorvanxeacho kall 
udelo. Hea prachit kallant zaite teag, dhonddvonn 
ami kela. Zaitem vaitt ami soddun dilam. Atam 
paskancho kall suru zala. Jezu jivont zala. Vaitt 

soddun dilam tem porot suru korunk nhoi punn 
patkak patt vollon boreponnache dut koxe jiyeunk amkam Devacho ulo.

Adlea Adavan hea sonvsarant moronn haddlem zalear, novea 
Adavan jivit fankoilem. Adlea Adavan patok adarlem zalear, novea 
Adavan bhogsonnem fankoilem. Adlea Adanva udexim Devan 

Sorginchem dar dhamplem zalear novea Adanvan, Jezun 
Sorginchem dar amkam ugoddlem.

Jezun aplea punorjivontponna udexim somadhicho fator 
dukholl’llo, somadhi ugti keli. Mornnacho fator dhuklun novea 

jivitak utthlo. Aiz Jezu amkam patkacho, vaittacho, addkhollincho 
fator dhuklun amchem borem jivit dusreank ugtem korunk apoita. 
Amchea jivitantlo niraxiponnacho fator dhuklun, bhorvanxean 
utthonk apovnnem dita. Dubhavacho fator dhuklun visvasan paul 
marunk apoita. Apsuvarthponnacho fator kaddun, dusreanchea 
boreponnam khatir vauronk pattoita. Ragacho fator 
dhuklun, mogall zaunk ulo marta. Punorjivontponnacho 
gutt somorombhun, Jezuchem jivit jiyeunk amkam 
soglleank ek avhan.

– Pri. Myron Jeson Barreto

‘BLOOD 
OF JESUS’ FUL

New Zealand desant hea ‘Blood of Jesus’ 
fulacho zolm pollelo. Hea fulacho rong rogta 

sarko asa ani modem khursa sarki manddavoll aslolean 
taka hem nanv dilem.  Ho fottu Dr. Zoe Popper hannem 

ghetlolo. Hem ful korezmachea Povitr Satolleant fulta oxem 
zaitea zonnanchem hem mandop asa. Punn xastriy nodren 
hachi konn khatri dinam. Mat oslim fulam Natalanchea 
disamni fultat oxem-i thoinchea lokachem mhunn’nnem 
asa, dekhun tea fulachea zhaddak ‘New Zealand Christmas 
Tree’ oxem-i mhunnttat. Kitem-i asum, Devachi rochna 

vakhann’nni korpa sarki, povitr ani sundor.

Pap Saibacho Sondex

Aiz Kristi porjek ek vhodd dis. Ratim keloli vhoddantli vhodd zagronn amcho bhavarth ghott korta. 
Paskancho gutt amkam thiraita ani ghottsann dita.  He vixvixim VINCY QUADROS  

ani PRI. MYRON JESON BARRETO otmik sonsondex dita. 


